
 
 

 

 

Tuhaqtitaujukhaq  

Tuhaqtitauhainnaqtukhaq 

Kanatami Nunallaani-Igluqpangni Manikhat ukiuq 

tamaat tuniuqhautait 

Iqaluit, Nunavut (Apitilirvia 8, 2025) – Nunavut Kavamanga (GN) maniliuliqtut 

amigaitqiamik $18.7 miliataalamik hapkunanga  Kanatami Nunallaani-Igluqpangnin 

Manikhat (CCBF) 2025-26 tunijaujut ihuaqhijuumiriangani inuuhiqattiangniq 

Nunavunmiunun haffumuuna pivallianikkut nunallaanun-hivuliqhuqtut igluqpinikkut 

havaakhat. 

"Una manik ikajuutaujuq aghuurutiptingnun tunihinirmun havaakhanun tapkua 

pidjutaukut Nunavunmiunun – havaakhat tapkua mahulingaitut, kiudjutikkut, uvalu 

nunallaanun-pihimajut," uqaqtuq Minista Nunallaanun Kivgaqtuutit David Akeeagok. 

"Piqitingit hivumuuqhimajut talvuuna CCBFkut ikajuutikharnik Nunavunmi nunalaangit 

napaqtitijaangat iglukpakharnik piqaqtukhat angiklijumirutikharnik katitirutikharniklu." 

CCBFkut tunihijut nunallaanun ihuangnikhainik uqautigijaangani nutaanik uvalu 

hivungani igluqpinikkut ihariaijaujut, ilaujut imakkut auladjutit, nunamingni apqutit uvalu 

ikaarviit, uvalu ulapqiviit igluqpait.  

Havaktaujukhat ikajuqtaujut CCBF-kunit ilaujut Havivaluit Shredder Project-mit 

Kangiqlinirmi, mikhivaalirutauniaqtut haviknik iqqakunik iqqakuuqvikmi, inuugiagani 

iqakut inikhaa, ihuaqhivaaliriaganilu aanigitaagani timiujulu. Una hanaqidjutikhaq 

naunairutiqaqtuq iliqatigiiktukharnik havaktakharnik nunalaani inuuhirinikkut 

avatiliqinikkutlu munagidjutikharnik. 

 

GN-kut hivulliutihimmaaqtait havaqatigiplugit nunamingni hamlatkut ukuallu Nunavunmi 

Katimajiit Nunani Kavamanginni ihuaqtumik imaalu takunnaqtuq tuniukhaidjutikhangit 

CCBF maniit. Hapkua akhuurutit turaaqhimajut angiklijuumiqlugu ikajuutit igluqpinikkut 

maniliurutit tamainni avikturniinni. 

